CHAPIT 9 SEMEN PATRIMWAN

Leson 9.5 Dat istorik

Konsiy
Anri Kristof te fet nan lane 1787. Eksplike
kiyes li te ye epi pou ki sa li enpotan
nan istwa Ayiti.

Bonis : Pou ki sa dat 1804 gen anpil enpotans nan istwa
nou ?

Kreyon

Lakou Kajou byen kontan w
deside aprann avek nou semen
sa a ! Si w te manke yon leson,
mwen ekri aktivite ki ale ak chak
leson pou ou.

| Leson 9.1Jou lesiv
Lendi

Mande timoun ou koute istwa Jou lesiv. Mande pitit ou fe
desen yon kote li we deja, oubyen li te vizite ki bel nan je pa li.
Li ka chwazi li kom yon sit li panse ki ta dwe prezeve, paske li ta
renmen Iot moun we li.

Leson 9.2 Patrimwan
Madli
- Materyeél : Kreyon, feéy papye

Mande timoun ou desinen Sitadel Laferye. Sonje desinen yon fo
sou tet yon mon. Eseye imajinen yon kote ou ka we tout sa k ap
pwoche, men kote |16t moun pa ka antre fasil. Mande timoun ou
ekri premye let nan Sitadel la ak premye let nan Laferye anba
desen an. Ede | pwononse son 2 let yo : S, L. Epi fé yon desen pou
montre yon sitadel.

Leson 9.3 Patrimwan kiltirel
Mekredi
== - Materyel : Kreyon, fey papye, 40 ti woch

Sitadel Laferyé mezire 40 met. Mande timoun ou konte rive sou
40. Ou ka ede li konte plizye fason. Ou ka konte pa inite, (1,2, 3, 4
. rive sou 40) ki vle di ou konte chak grenn woch. Ou ka konte pa
2, ou konte chak 2 woch . (2, 4, 6, 8, 10..rive sou 40). Ou ka konte
pa 5 (5,10, 15, 20, 25, 30, 35, 40). Ou ka konte pa 10 (10, 20, 30, 40).

Leson 9.4 FOm jewometrik nan
Jedi patrimwan
== - Materyel : Kreyon, féy papye, reg

Mande timoun ou idantifye fom jewometrik ki nan anviwonman
. Envite timoun ou manyen fom yo pou li pase dwet li sou yo.
Gade fenet yo ak pot yo epi idantifye ki fom yo ye. Mande
timoun ou fé yon desen yon kay. Fe li sonje sévi ak twa fom sa
yo nan kay la: kare, rektang, triyang.

